
					Gwirwyd y dudalen hon


Heb elynion o Gonwy

O fewn maes i'w hofni mwy.



"A thew ffrwyth âr

Gwnna'n gynnar;

Daw mawnog, gallt, a mynydd,

A bronydd, yn dir braenar.

"Y ddwy wlad cyd addolant,

Cyd foli'r Iôn union wnant;

Rhont glodydd i'w Dofydd da,

Law-law mewn Haleluia



"Yna y tyf yn y tir

Bob helaeth wybodaeth bur,

O ddirgelion meithion môr,

Daear, a'i sail, hyd i'r sêr.



"Helicon pob ffynnon ffel,

Parnassus pob bryn isel

Eu rhyfedd faner hefyd

Achuba, orchfyga fyd;

O Gressi'r maes hagr asw,

I antur lân Waterlw

Ac y diwrnod cadarnwych

Bydd y deyrnas addas wych

Heb ei bath, heibio i bob

Un arall o fewn Ewrob;

Rheola mewn rhialyd

O begwn i begwn byd."












Gyda bloedd, gweda Bleddyn,

"Y nefol Iôr wna fel hyn,

Foreu tawel o frad tywyll,

A llewyrcha o'r ddichell erchyll

Molwn Dduw y Nef, gan sefyll,

Yna pawb a awn i'n pebyll."

